
ចង្ក្រានអេកូឡូស៊ីរបស់ចិននាំមកនូវភាពកក់ក្តៅចង្ក្រានអេកូឡូស៊ីរបស់ចិននាំមកនូវភាពកក់ក្តៅ

ដល់តំបន់ជនបទក្នុងប្រទេសកម្ពុជាដល់តំបន់ជនបទក្នុងប្រទេសកម្ពុជា

ចង្រ្កានអេកូឡូស៊ីរបស់មូលនិធិសប្បុរសធម៌ ភីងឡាន ប៉េកាំង កំពុងផ្លាស់ប្តូរតំបន់ជនបទក្នុងប្រទេសកម្ពុជា។ ចង្រ្កានដែលមានប្រសិទ្ធភាពសន្សំសំចៃ

ថាមពលទាំងនេះ បានផ្តល់អត្ថប្រយោជន៍ដល់គ្រួសារចំនួនជាង ៣ ម៉ឺន ដោយសន្សំសំចៃអុសជាង ៤០% និងកាត់បន្ថយផ្សែងពុលយ៉ាងខ្លាំង។ ថ្មីៗនេះ តំណាងប្រទេសចិន 

និងកម្ពុជាបានចូលរួមសន្និសីទគម្រោងពិសេសមួយនៅខេត្តកំពង់ឆ្នាំង ដើម្បីរួមគ្នារៀបចំផែនការលើកកម្ពស់នៃគម្រោងការពារបរិស្ថាននេះនៅពេលអនាគត។

គម្រោងចង្រ្កានអេកូឡូស៊ីរបស់ចិនមិន

ត្រឹមតែលើកកម្ពស់ជីវភាពរបស់គ្រួសារនៅតំបន់

ជនបទក្នុងប្រទេសកម្ពុជាប៉ុណ្ណោះទេ ថែមទាំង

បានដើរតួនាទីយ៉ាងសំខាន់ក្នងុការការពារបរិស្ថាន

និងការអភិវឌ្ឍប្រកបដោយនិរន្តរភាព។ 

លោក លាវ វិនជឺ អ្នកទទួលខុសត្រូវនៃ

គម្រោងចង្រ្កានអេកូឡូស៊ីនៅប្រទេសកម្ពុជានៃ

មូលនិធិសប្បុរសធម៌ ភីងឡាន ប៉េកាំង បាន

ប្រាប់អ្នកកាសែតថា ចាប់ពីការជ្រើសរើសដី និង

លាយភក់ រហូតដល់ការផលិត និងចែកចាយ

ចង្រ្កាន ក្រុមការងាររបស់ខ្ញុំ និងខ្ញុំបានចូលរួម

ក្នុងការងារផ្ទាល់ខ្លួន។ យើងបានសាកល្បងការ

រចនាជាងដប់ប្រភេទ ហើយទីបំផុតបានជ្រើស-

រើសកំណែដែលសមស្របសម្រាប់ទម្លាប់ចម្អិន

ម្ហូបរបស់គ្រួសារខ្មែរ។ ចង្រ្កានអេកូឡូស៊ីនេះ

ត្រូវបានបង្កើតឡើងតាំងពីដំបូង ហើយត្រូវបាន

កែសម្រួល និងកែលម្អជាច្រើនដងមុនពេលវា

អាចចូលទៅក្នុងផ្ទះប្រជាជនក្នុងតំបន់។ វាបង្ហាញ

ពីភាពរឹងមាំ និងការខិតខំរបស់គ្រប់ភាគីពាក់ព័ន្ធ

នៃប្រទេសចិន និងកម្ពុជា។ លោក លាវ វិនជឺ

បានរើសចង្រ្កានមួយយ៉ាងប្រុងប្រយ័ត្ន ដើម្បី

បង្ហាញវាដល់អ្នកកាសែត មើលទៅដូចជាគាត់

កំពុងបីកូនជាទីស្រឡាញ់របស់គាត់ ដោយក្តី

រីករាយ និងមោទនភាពនៅក្នុងការសន្ទនា។ 

លោក លាវ វិនជឺ បានណែនាំថា គិត

មកដល់បច្ចុប្បន្ននេះ យើងបានចែកចាយចង្រ្កាន

ចំនួនជាង ៣,៧ ម៉ឺនចង្រ្កាន ដែលគ្របដណ្តប់

ជាង ៣ ម៉ឺនគ្រួសារនៅក្នុងខេត្តចំនួន ១៧ នៃ

ប្រទេសកម្ពុជា។ ចង្រ្កានអេកូឡូស៊ីបែបនេះមាន

ប្រសិទ្ធភាពផ្តល់កម្តៅកើនឡើង ៣៦,៥% ដែល

អាចកាត់បន្ថយការប្រើប្រាស់អុសបានយ៉ាងមាន

ប្រសិទ្ធភាពជាង ៤០% បើប្រៀបធៀបទៅ

នឹងចង្រ្កានដុតអុសបែបប្រពៃណី។ 

ឯកឧត្តម គឹម សុធិន អគ្គនាយករងនៃ

អាជ្ញាធរជាតិអប្សរា ក្រសួងវប្បធម៌ និងវិចិត្រ-

្រសិល្បៈ  យកចិត្តទុកដាក់លើការការពារបរិស្ថាន

និងការអភិវឌ្ឍប្រកបដោយនិរន្តរភាពយ៉ាងខ្លាំង

ហើយបានវាយតម្លៃខ្ពស់ចំពោះគម្រោងនេះ

ឯកឧត្តមបានប្រាប់អ្នកកាសែតថា ប្រសិនបើ

តំបន់ជនបទទាំងអស់នៅទូទាំងប្រទេសកម្ពុជា

ប្រើប្រាស់ចង្រ្កានប្រភេទនេះ សម្ពាធក្នុងការ

ការពារព្រៃឈើនឹងត្រូវបានកាត់បន្ថយ។ យើង

ជឿជាក់ថា ចង្រ្កានទាំងនេះនឹងបន្តនាំមកនូវការ

ផ្លាស់ប្តូរជាវិជ្ជមានបន្ថែមទៀត។ ចង្រ្កាននេះ

ដុតចេញជាកម្តៅដ៏កក់ក្តៅនៃមិត្តភាពកម្ពុជា-

ចិន ហើយក៏ជាកម្លាំងចលករដ៏សំខាន់សម្រាប់

ការអភិវឌ្ឍប្រកបដោយនិរន្តរភាពផងដែរ៕

ដោយ ៖ កល្យាណ

កាលពីមុន គ្រួសារភាគច្រើននៅតាមជនបទ

ក្នុងប្រទេសកម្ពុជាបានប្រើប្រាស់ «ចង្រ្កានថ្មបី» 

បែបបុរាណ ដែលមានប្រសិទ្ធភាពនៃកម្លាំង

ចំហេះទាប ចំណាយពេលវេលា និងប្រើប្រាស់

កម្លាំងពលកម្មជាច្រើន ហើយងាយបង្កើតជា

ផ្សែងច្រើន ដែលប៉ះពាល់ដល់សុខភាព។ សព្វថ្ងៃ

នេះ ចង្រ្កានអេកូឡូស៊ីដែលបរិច្ចាគដោយមូលនិធិ

សប្បុរសធម៌ ភីងឡាន ប៉េកាំង បាននាំមក

នូវភាពប្រសើរឡើងគួរឱ្យកត់សម្គាល់សម្រាប់

ជីវភាពរស់នៅនៃតំបន់ជនបទរបស់ប្រទេស

កម្ពុជា។

នៅពេលព្រឹកព្រលឹម អ្នកស្រី សុធីតា ជាស្ត្រី

នៅភូមិរលាប្អៀរ ខេត្តកំពង់ឆ្នាំង ប្រទេសកម្ពុជា 

បានក្រោកពីដំណេកដើម្បីរៀបចំអាហារពេល

ព្រឹកសម្រាប់ក្រុមគ្រួសារ។ កាលពីមុន ចង្រ្កាន

នៅផ្ទះប្រើអុសជាច្រើន អ្នកស្រីត្រូវចំណាយពេល

ពីរម៉ោងជារៀងរាល់ថ្ងៃដើម្បីកាប់អុស ហើយ

រាល់ពេលដែលអ្នកស្រីដុតភ្លើងនឹងមានផ្សែង

ជាច្រើន។ ប៉ុន្តែឥឡូវនេះ គ្រួសាររបស់អ្នកស្រី

ប្រើប្រាស់ចង្រ្កានអេកូឡូស៊ីដែលផ្តល់ជូនដោយ

មូលនិធិសប្បុរសធម៌ ភីងឡាន ប៉េកាំង ដែល

មានប្រសិទ្ធិភាពប្រមូលផ្តុំកម្តៅបានល្អ សន្សំសំចៃ

អុស និងកាត់បន្ថយការបង្កើតផ្សែង។ ក្នុងរយៈ

ពេលតិចជាងកន្លះម៉ោង បាយមួយឆ្នាំងក៏ត្រូវបាន

ចម្អិនរួចរាល់។ អ្នកស្រី សុធីតា និយាយដោយ

ញញឹមថា ចង្រ្កាននេះមានភាពងាយស្រួលណាស់

ហើយវាធ្វើឱ្យការចម្អិនអាហារប្រចាំថ្ងៃកាន់តែ

ងាយស្រួល។ 

អ្នកស្រី រតនា មកពីភូមិបន្ទាយស្រី ខេត្ត

សៀមរាប ក៏ទទួលបានអត្ថប្រយោជន៍ពីចង្រ្កាន

អេកូឡូសី៊នេះដែរ។ បច្ចុប្បន្ននេះ កុមារអាច

ដុតភ្លើងដើម្បីកម្តៅអាហារថ្ងៃត្រង់ដោយខ្លួនឯង

អ្នកស្រីក៏អាចចំណាយពេលធ្វើការ និងរកប្រាក់

បានច្រើនជាងមុនដែរ។

លោក កានអិន ជាអ្នកភូមិក្នុងខេត្តតាកែវ

បានគណនាថា កាលពីមុន អុស ២០ គីឡូក្រាម

ប្រើសម្រាប់ចម្អិនអាហារបីពេលក្នុងមួយថ្ងៃ តែ

បច្ចុប្បន្ននេះ មិនដល់ ១០ គីឡូក្រាមទេក្នុងមួយ

ថ្ងៃ ដែលជួយសន្សំការចំណាយច្រើនក្នុងមួយឆ្នាំ។

ការផ្លាស់ប្តូរទាំងនេះមិនត្រឹមតែលើកកម្ពស់

គុណភាពជ ី វិតរបស់អ្នកភូមិប៉ុណ្ណោះទេ ថែមទាំង

ជួយសន្សំសំចៃពេលវេលា និងថវិកាសម្រាប់

គ្រួសារដែរ ហើយធ្វើអោយជ  វិតនៅតំបន់ជនបទ

កាន់តែមានភាពកក់ក្តៅ។

ពង្រឹងមិត្តភាពដែកថែបដោយស្មើភាពគ្នា 
និងការជឿទុកចិត្តគ្នាទៅវិញទៅមក

ចាប់ពី ថ្ងៃទី ១៤ ដល់ថ្ងៃទី ១៨ ខែមេសា 

ឆ្នាំ ២០២៥ ឯកឧត្តមប្រធានាធិបតីចិន ស៊ី

ជិនភីង បានអញ្ជើញទៅបំពេញទស្សនកិច្ចផ្លូវរដ្ឋ

នៅប្រទេសវៀតណាម ម៉ាឡេស៊ី និងកម្ពុជា។

ដំណើរទស្សនកិច្ចនេះផ្តោតលើការកសាងសហ-

គមន៍វាសនារួមគ្នា  និងការលើកកម្ពស់កិច្ច-

សហប្រតិបត្តិការជាក់ស្តែង និងការអភិវឌ្ឍ

ក្នុងតំបន់។ ក្នុងអំឡុងពេលបំពេញទស្សនកិច្ច

នៅប្រទេសកម្ពុជា ភាគីទាំងពីរចិន-កម្ពុជាបាន

ចុះហត្ថលេខាលើកិច្ចព្រមព្រៀងសហប្រតិបត្តិការ

ចំនួន ៣៧ ដែលគ្របដណ្តប់លើវិស័យដូចជា

សេដ្ឋកិច្ច ពាណិជ្ជកម្ម វិទ្យាសាស្ត្រនិងបច្ចេកវិទ្យា

និងជីវភាពរស់នៅរបស់ប្រជាជន  ហើយក្របខណ្ឌ

កិច្ចសហប្រតិបត្តិការ "ត្បូងពេជ្រ" សម្រេចបាន

នូវរបកគំហើញថ្មី។

ក្នុងន័យនេះ ថ្នាក់ដឹកនាំមកពីគ្រប់វិស័យក្នុង

ប្រទេសកម្ពុជា បានទទួលបទសម្ភាសន៍ពិសេស

ជាមួយមជ្ឈមណ្ឌលផ្សព្វផ្សាយអន្តរជាតិចំពោះ

តំបន់អាស៊ីខាងត្បូង និងអាស៊ីអាគ្នេយ ៍នៃខេត្ត

យូណាន ពួកគេជឿជាក់ថា ទំនាក់ទំនងកម្ពុជា-

ចិនគឺជាការអនុវត្តដ៏រស់រវើកនៃតម្លៃអាស៊ី។ នៅ

ពេលអនាគត ភាគីទាំងពីរនឹងបន្តធ្វើការរួមគ្នា

ដើម្បីការពារពហុភាគីនិយម និងពាណិជ្ជកម្ម

សេរីដើម្បីឱ្យប្រាជ្ញាអាស៊ីបើកទូលាយ និងមាន

លក្ខខណ្ឌបរិយាបន្នដែលអាចផ្តល់ផលប្រយោជន៍

ដល់ប្រជាជនកាន់តែច្រើន។ 

ឯកឧត្តម ឯក សំអុល ឧត្តមប្រឹក្សា

ព្រះមហាក្សត្រនៃព្រះរាជាណាចក្រកម្ពជុា ទីប្រក្ឹសា

រាជរដ្ឋាភិបាលកម្ពុជាអាណត្តិទី ៧ និងជាប្រធាន

សមាគមមិត្តភាពកម្ពុជា-ចិន មានប្រសាសន៍ថា

ក្នុងរយៈពេល ៦៧ ឆ្នាំមកនេះ ទំនាក់ទំនងកម្ពុជា-

ចិនបានបន្តកាន់តែស៊ីជម្រៅ អភិវឌ្ឍន៍ព ី ដៃគូ

យុទ្ធសាស្ត្រគ្រប់ជ្រុងជ្រោយទៅជាសហគមន៍

វាសនារួមក្នុងយុគសម័យថ្មី គ្រប់រដូវកាល។

ឯកឧត្តមបានលើកឡើងជាពិសេសថា គម្រោង

ជីវភាពរស់នៅរបស់ប្រជាជនដូចជា "ដំណើរនៃ

សេចក្ដីស្រឡាញ់" និង "ឆ្នាំទេសចរណ៍កម្ពុជា-

ចិន ២០២៥" នឹងលើកកម្ពស់ការយល់ដឹងពី

គ្នាទៅ  វិញទៅមករវាងប្រជាជន និងប្រជាជន

កម្ពុជា-ចិន។

ឯកឧត្តមបណ្ឌិតសភាចារ្យ សុខ ទូច ប្រធាន

រាជបណ្ឌិត្យសភាកម្ពុជា បានសង្កត់ធ្ងន់ថា កិច្ច-

សហប្រតិបត្តិការរវាងធនាគារខួរក្បាលកម្ពុជា

និងចិនមានភាពចម្រុះកាន់តែខ្លាំងឡើង ហើយ

ឯកឧត្តមបណ្ឌិតសភាចារ្យទន្ទឹងរង់ចាំការផ្លាស់ប្តូរ

ស៊ីជម្រៅជាមួយអ្នកស្រាវជ្រាវចិន។ ជាងនេះ

ទៅទៀត ឯកឧត្តម ប៉ែន បូណា រដ្ឋមន្រ្តី

ប្រតិភូអមនាយករដ្ឋមន្រ្តី និងជាប្រធានអង្គភាព

អ្នកនាំពាក្យរាជរដ្ឋាភិបាលនៃព្រះរាជាណាចក្រ

កម្ពុជា បានវាយតម្លៃយ៉ាងខ្ពស់ចំពោះការវិនិ-

យោគ និងជំនួយរបស់ប្រទេសចិនមកកម្ពុជា

ឯកឧត្តមជឿជាក់ថា RCEP នឹងបញ្ចេញ

សក្តានុពលកិច្ចសហប្រតិបត្តិការបន្ថែមទៀត៕

ដោយ ៖ កល្យាណ  ចាំង រ៉ូគូ  លីហ្សា

កែសម្រួលជីវភាពរស់នៅ និងនាំមកនូវភាពកក់ក្តៅដល់តំបន់ជនបទ ជួយការពារបរិស្ថាន និងជំរុញការអភិវឌ្ឍប្រកបដោយនិរន្តរភាព

